
大水

作者：白居易　唐

本作品收錄於《全唐詩/卷424》和《白氏長慶集/卷001》

潯陽郊郭間，大水歲一至。

閭閻半漂蕩，城堞多傾墜。

蒼茫生海色，渺漫連空翠。

風卷白波翻，日煎紅浪沸。

工商徹屋去，牛馬登山避。

況當率稅時，頗害農桑事。

獨有傭舟子，鼓枻生意氣。

不知萬人災，自覓錐刀利。

吾無奈爾何，爾非久得志。

九月霜降後，水涸爲平地。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

